
I. DISPOSICIONS XERAIS
CONSELLERIA DE SANIDADE

ORDE do 18 de setembro de 2020 pola que se establecen determinadas medidas
de prevencion como consecuencia da evolucion da situacion epidemioldxica
derivada do COVID-19 en determinadas rtas do concello de Ourense.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade ao Acordo do Consello da Xunta de Galicia, do 12 de
xufio de 2020, sobre medidas de prevencidn necesarias para facer fronte a crise sanitaria
ocasionada polo COVID-19, unha vez superada a fase lll do Plan para a transicién cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta, do 12 de xuio de 2020, as
medidas preventivas previstas nel seran obxecto de seguimento e avaliacién continua co
fin de garantir a sua adecuacion a evolucion da situacion epidemioldxica e sanitaria. Para
estes efectos, poderan ser obxecto de modificacion ou supresion, mediante acordo do
Consello da Xunta, por proposta da conselleria competente en materia de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucion da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucién da situacion sanitaria en todo ou en parte do territorio da Comunidade Autbnoma
de Galicia e modifiquen ou, de modo puntual e cun alcance temporalmente limitado, impli-
quen o desprazamento da aplicacion de medidas concretas contidas no anexo.

.En aplicacion do previsto no punto sexto citado, atendida a evolucion da situacion epi-
demioloxica derivada do COVID-19 na comarca de Ourense sobre a base do indicado no
informe elaborado pola Direccion Xeral de Saude Publica, do 2 de setembro de 2020, e tras
escoitar as recomendacions do comité clinico reunido para eses efectos, ditouse a Orde

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




AN
g
[®)]

Ke)

x
o
2
(]
?

(o))

0

X

(o]

Q

<

~

[ce]
c

—

ey

[3p]

e

(o]

=2
=

e

O]

o]

Q

Ll

>

O

DOG Diario Oficial de Galicia

DOG NuUm. 190-Bis Venres, 18 de setembro de 2020 Pax. 36633

+ + +
+ + +

do 2 de setembro de 2020 pola que se establecen determinadas medidas de prevencion
como consecuencia da evolucion da situacion epidemioldxica derivada da COVID-19 no
concello de Ourense.

No que atinxe a eficacia das medidas, no punto sexto da orde indicouse que terian
efectos desde as 00.00 horas do 3 de setembro de 2020, e que serian obxecto de segui-
mento e avaliacion continua e, en todo caso, nun periodo non superior a sete dias naturais
desde a publicacion da orde, co fin de garantir a sia adecuacion a evolucion da situacion
epidemioldxica e sanitaria. Para estes efectos, poderian ser obxecto de mantemento, de
modificacion ou poderian deixarse sen efecto por orde da persoa titular da conselleria com-
petente en materia de sanidade.

As medidas limitativas de dereitos fundamentais recollidas na orde foron obxecto de
ratificacion xudicial polo Auto 54/2020, do 14 de setembro, do Xulgado do Contencioso-
Administrativo numero 2 de Ourense.

Na Orde do 9 de setembro de 2020 sobre medidas de prevencidon como consecuencia
da evolucién da situacion epidemioldxica derivada do COVID-19 no concello de Ourense
mantivéronse as restricions existentes na Orde do 2 de setembro de 2020 e establecéron-
se modificacidons respecto destas Ultimas.

As medidas limitativas de dereitos fundamentais recollidas na orde foron obxecto de
ratificacion xudicial polo Auto 55/2020, do 14 de setembro, do Xulgado do Contencioso-
Administrativo numero 2 de Ourense.

A Orde do 16 de setembro de 2020 sobre medidas de prevencién como consecuencia
da evolucién da situacion epidemioldxica derivada do COVID-19 no concello de Ourense
mantivo as medidas de prevencién e recomendacion de autoproteccion existentes.

Esta orde previu tamén que estas medidas e recomendacions poderan ser obxecto de
mantemento, de modificacion ou poderan deixarse sen efecto por orde da persoa titular da
conselleria competente en materia de sanidade.

De acordo co Informe emitido pola Direccion Xeral de Saude Publica sobre a comarca
de Ourense, do 18 de setembro de 2020, obsérvase que as taxas diarias acumuladasa 3 e
7 dias amosan desde o dia 12 de setembro unha tendencia ascendente. O valor do numero
reprodutivo instantaneo amosa un valor por riba de 1. Destaca a taxa de incidencia global
dos ultimos 14 dias no concello de Ourense. A investigacion epidemioldxica recolle que son

fundamentalmente debidos a gromos familiares debido a reunions. O gromo neste concello
non ten unha clara tendencia a mellora, ten unha evolucion térpida mais acusada desde o
final do mes de agosto, con casos e taxas que sofren altibaixos pero non acaban de baixar.
Dos datos da investigacién epidemioldxica obsérvase que a distribucion dos casos non é
uniforme no concello e que se detecta a agrupacién de casos en determinadas zonas da
cidade. Este gromo segue a ter caracteristicas de alto risco, como é a taxa de incidencia
nos ultimos 3 dias, que aumentou respecto ao informe anterior; a porcentaxe de positivida-
de de probas PCR realizadas na zona do gromo, que situa este indicador no nivel de risco
alto, e a porcentaxe de positividade das probas PCR realizadas aos contactos dos casos
detectados, que mantén este gromo no nivel de risco alto. O informe recomenda, polo tan-
to, manter as restricions no concello de Ourense, e ademais tomar medidas especificas
respecto as zonas da cidade onde existe unha maior concentracién de casos, para poder
actuar de xeito mas selectivo.

Asi, tras escoitar as recomendacions do subcomité clinico reunido para estes efectos, a
evolucién da situacion epidemioldxica e sanitaria impon, como consecuencia, a adopcion
de medidas de prevencidén mais restritivas para as ruas Antonio Puga, Doutor Fleming, Xe-
sus Soria e avenida de Portugal, desde o cruzamento coa rua Ervedelo ao cruzamento coa
rda Irmans Xesta, da cidade de Ourense, as cales deberan ser obxecto de seguimento e
avaliacion continua e, en todo caso, nun periodo non superior a cinco dias naturais desde a
publicacion da presente orde, co fin de garantir a sua adecuacion a evolucion da situacion
epidemioldxica e sanitaria, e proceder, segundo o caso, ao seu mantemento, modificacion
ou a deixalas sen efecto.

En particular, considérase que as medidas tendentes a limitar os grupos de persoas
para o desenvolvemento de calquera actividade ou evento de caracter familiar ou social
na via publica, espazos de uso publico ou espazos privados e as limitacions para festas,
verbenas e outros eventos populares e multitudinarios, deben adoptarse para todo o am-
bito das ruas Antonio Puga, Doutor Fleming, Xesus Soria e avenida de Portugal, desde o
cruzamento coa rua Ervedelo ao cruzamento coa rdia Irmans Xesta, da cidade de Ourense,
tendo en conta a natureza destas actividades, os riscos asociados a elas e a idade da po-
boacién a que esta afectando de forma predominante o virus neste momento.

Estas medidas tefien o seu fundamento normativo na Lei organica 3/1986, do 14 de
abril, de medidas especiais en materia de saude publica; no artigo 26 da Lei 14/1986, do
25 de abril, xeral de sanidade; nos artigos 27.2 e 54 da Lei 33/2011, do 4 de outubro, xeral
de saude publica, e nos artigos 34 e 38 da Lei 8/2008, do 10 de xullo, de saude de Galicia.

En particular, compre salientar que a Lei organica 3/1986, do 14 de abril, prevé, no seu
artigo primeiro, que co obxecto de protexer a saude publica e previr a sia perda ou deterio-
racion, as autoridades sanitarias das distintas administracions publicas poderan, dentro do
ambito das suas competencias, adoptar as medidas previstas na dita lei cando asi 0 exixan
razons sanitarias de urxencia ou necesidade.

O artigo segundo habilita as autoridades sanitarias competentes para adoptaren medi-
das de recofiecemento, tratamento, hospitalizacién ou control cando se aprecien indicios
racionais que permitan supofier a existencia de perigo para a saude da poboacién debido
a situacion sanitaria concreta dunha persoa ou grupo de persoas ou polas condicions sa-
nitarias en que se desenvolve unha actividade. E, para o caso concreto de enfermidades
transmisibles, o artigo terceiro dispon que, co fin de controlalas, a autoridade sanitaria,
ademais de realizar as acciéns preventivas xerais, podera adoptar as medidas oportunas
para o control dos enfermos, das persoas que estean ou tefian estado en contacto con
estes e do contorno inmediato, asi como as que se consideren necesarias en caso de
risco de caracter transmisible. E o artigo 38 da Lei 8/2008, do 10 de xullo, prevé que as
autoridades sanitarias poderan levar a cabo intervencions publicas nos supostos de riscos
para a saude de terceiras persoas, nos mesmos termos previstos nos artigos 2 e 3 da Lei
organica 3/1986, do 14 de abril, antes citados.

Non se recolle, pois, unha lista pechada de medidas de prevencién, senén que poderan
adoptarse, de acordo cos principios de precaucion e de proporcionalidade que deben rexer
as actuacions en materia de saude, as necesarias para facer fronte ao concreto risco sa-
nitario de que se trate.

En todo caso, e en atencion a tales principios, estas medidas seran reavaliadas nun
periodo non superior a cinco dias naturais desde a publicacion desta orde en funcién da
evolucién da situacion epidemioldxica no concello.

Por outra banda, as medidas de prevencion que se recollen nesta orde tefien un evi-
dente fundamento sanitario, dados os riscos de transmision dunha enfermidade contaxiosa
Como a que nos ocupa, e a vixilancia, inspeccion e control do seu cumprimento corres-
ponden ao concello, sen prexuizo das competencias da Conselleria de Sanidade, tendo
en conta a condicion de autoridade sanitaria dos alcaldes e alcaldesas (artigo 33.1 da
Lei 8/2008, do 10 de xullo, de saude de Galicia), as competencias dos concellos do control
sanitario de actividades e servizos que impacten na saude da sua cidadania, dos lugares
de convivencia humana (artigo 80.3 da lei citada), asi como da sua competencia para a
ordenacioén e o control do dominio publico.

Polo tanto, os alcaldes e alcaldesas, como autoridade sanitaria, deben garantir nas
referidas actividades, servizos e lugares de convivencia humana, os dereitos e deberes
sanitarios da cidadania (artigo 33.2 da Lei 8/2008, do 10 de xullo, de saude de Galicia),
e asi garantir a vixilancia, inspeccion e control do cumprimento das medidas preventivas
aprobadas pola Administracion autondémica e daquelas que, no seu desenvolvemento, e
atendendo a situacion concreta, poida establecer o concello.

Asi mesmo, as forzas e corpos de seguridade tefien un papel fundamental no necesario
control do cumprimento das medidas de prevencién, papel que vefien desempenando du-
rante toda esta crise sanitaria, a través da formulacion das correspondentes denuncias e
remision as autoridades competentes, nos casos en que se detecte o seu incumprimento.
Debe recordarse a este respecto que o Acordo do Consello da Xunta de Galicia, do 13 de
marzo de 2020, declarou a situacion de emerxencia sanitaria no territorio da Comunidade
Auténoma de Galicia e activou o Plan territorial de emerxencias de Galicia (Platerga) no
seu nivel IG (emerxencia de interese galego), como consecuencia da evoluciéon da epide-
mia do coronavirus COVID-19. Tendo en conta a existencia dunha declaracion de emer-
xencia sanitaria, resulta esencial a colaboracion das forzas e corpos de seguridade coa
finalidade de preservar a seguridade e a convivencia cidada.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicién de autoridade sanitaria, polo que é competente para a adopcion
das medidas de prevencion especificas para facer fronte ao risco sanitario derivado da
situacion epidemioldxica existente nas ruas Antonio Puga, Doutor Fleming, Xesus Soria e
avenida de Portugal desde o cruzamento coa rua Ervedelo ao cruzamento coa rua Irmans
Xesta, da cidade de Ourense, coa urxencia que a proteccion da saude publica demanda.

Na sua virtude, en aplicacion do punto sexto do Acordo do Consello da Xunta de Ga-
licia, do 12 de xuno de 2020, sobre medidas de prevencion necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transiciéon cara a unha nova normalidade, e na condicion de autoridade sanitaria, conforme
o artigo 33 da Lei 8/2008, do 10 de xullo,

DISPONO:
Primeiro. Obxecto

O obxecto desta orde é establecer as medidas de prevencion aplicables nas ruas Anto-
nio Puga, Doutor Fleming, Xesus Soria e avenida de Portugal, desde o cruzamento coa rua

Ervedelo ao cruzamento coa rta Irmans Xesta, da cidade de Ourense como consecuencia
da evolucion da situacion epidemioléxica derivada do COVID-19.

Segundo. Restriciéns as agrupacions de persoas para a proteccion da saude ante a
existencia dun risco de caracter transmisible

1. A vista da evolucion da situacion epidemioldxica e coa finalidade de controlar a trans-
mision da enfermidade, addptase nas ruas Antonio Puga, Doutor Fleming, Xesus Soria e
avenida de Portugal, desde o cruzamento coa rua Ervedelo ao cruzamento coa rua Irmans
Xesta, da cidade de Ourense, de modo temporal, durante o periodo ao cal se estenda a
eficacia das medidas previstas na presente orde de acordo co seu punto quinto, a medida
de limitar os grupos para o desenvolvemento de calquera actividade ou evento de caracter
familiar ou social na via publica, espazos de uso publico ou espazos privados, a un maximo
de cinco persoas, excepto no caso de persoas conviventes, en que non se aplicara esta
limitacion.

Tampouco sera aplicable esta limitacién no caso de actividades laborais e administrati-
vas, actividades en centros educativos, de formacion e ocupacionais, sempre que se adop-
ten as medidas previstas nos corrrespondentes protocolos de funciomaneto.

2. O incumprimento da medida de prevencion establecida neste punto podera dar lugar
aimposicién das sancions e a outras responsabilidades previstas no ordenamento xuridico.

3. En particular, para os efectos da execucién e control desta medida de prevencién, no
marco da situacién de emerxencia sanitaria declarada polo Acordo do Consello da Xunta
de Galicia, do 13 de marzo de 2020, solicitarase a colaboracion das forzas e corpos de
seguridade.

4. Para a execucion da medida prevista neste punto buscarase sempre con preferen-
cia a colaboracion voluntaria das persoas destinatarias coas autoridades sanitarias. Non
obstante, malia que esta medida non se individualiza en persoas determinadas dada a
sUia adopcion con caracter xeral, tendo en conta que nos casos de ausencia de colabora-
cién voluntaria a sua execucién pode requirir a adopcion de actos de imposicion coactiva
que poden suponer restricions de dereitos fundamentais, e para coadxuvar na sua plena
efectividade, solicitarase a sua ratificacion xudicial, de acordo co previsto no numero 6
do artigo 8 da Lei 29/1998, do 13 de xullo, reguladora da xurisdicién contencioso-admi-
nistrativa.

Terceiro. Outras medidas aplicables no ambito territorial recollido no punto primeiro

1. Continuaran sendo de aplicacion nas ruas Antonio Puga, Doutor Fleming, Xesus So-
ria e avenida de Portugal, desde o cruzamento coa rua Ervedelo ao cruzamento coa rua
Irmans Xesta, da cidade de Ourense as medidas e recomendacions recollidas na Orde do
2 de setembro de 2020, na sua redaccion vixente, sen prexuizo do indicado no punto se-
gundo desta orde en canto as limitaciéns de grupos de persoas.

Ademais das anteriores, nas ruas indicadas seran de aplicacion as medidas de capaci-
dade e de prevencion especificas, mais restritivas, recollidas no anexo.

2. En todo o non previsto nesta orde, e na Orde do 2 de setembro € no que sexa com-
patible con elas, seran de aplicacion, en todo o ambito territorial previsto no punto primeiro,
as medidas que, con caracter xeral, se establecen no Acordo do Consello da Xunta de
Gallicia, do 12 de xufio de 2020, sobre medidas de prevencidn necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transicion cara a unha nova normalidade, na sua redaccion vixente.

Cuarto. Control do cumprimento das medidas e réxime sancionador

1. Avixilancia, inspeccién e control do cumprimento das medidas de prevencién que se
recollen nesta orde, e a garantia dos dereitos e deberes sanitarios da cidadania, corres-
ponderan ao concello de Ourense dentro das suas competencias e sen prexuizo das com-
petencias da Conselleria de Sanidade, tendo en conta a condicion de autoridade sanitaria
dos alcaldes e alcaldesas de acordo co artigo 33.1 da Lei 8/2008, do 10 de xullo, de saude
de Galicia, e as competencias dos concellos de control sanitario de actividades e servizos
que impacten na saude da sua cidadania e dos lugares de convivencia humana, de acordo
co artigo 80.3 do mesmo texto legal, asi como da sua competencia para a ordenacion e
control do dominio publico.

2. Asi mesmo, os organos de inspeccion da Administracion autonoémica, no ambito
das suas competencias, poderan realizar as actividades de inspeccion e control opor-
tunas para a vixilancia e comprobacion do cumprimento das medidas de prevencion
aplicables.

3. As forzas e corpos de seguridade daran traslado das denuncias que formulen polo
incumprimento das medidas de prevencion as autoridades competentes.

Quinto. Eficacia

Esta orde tera efectos desde as 00.00 horas do 19 de setembro de 2020. Non obstan-
te, as medidas recollidas nela seran obxecto de seguimento e avaliacion continua e, en
todo caso, nun periodo non superior a cinco dias naturais desde a publicacion da pre-
sente orde, co fin de garantir a sua adecuacion a evolucion da situacion epidemioloxica

e sanitaria.

Para estes efectos, poderan ser obxecto de mantemento, de modificacion ou poderan
deixarse sen efecto por orde da persoa titular da conselleria competente en materia de

sanidade.

No caso das celebraciéns e eventos en establecementos de restauracion para os
dias 19 e 20 de setembro, que xa estivesen concertados con caracter previo ao dia 18 de
setembro, non seran aplicables as limitacidons que se recollen no anexo, ben que deberan
ser comunicados polos titulares dos establecementos a Xefatura Territorial da Conselle-
ria de Sanidade, para que se poidan adoptar as medidas ou efectuar as recomendacions

pertinentes.

Santiago de Compostela, 18 de setembro de 2020

Julio Garcia Comesania
Conselleiro de Sanidade

ANEXO
Limitacions de capacidade e medidas de prevencion especificas por sectores nas
ruas Antonio Puga, Doutor Fleming, Xesus Soria e avenida de Portugal, desde o
cruzamento coa rua Ervedelo ao cruzamento coa ria Irmans Xesta, da cidade de
Ourense

Nas ruas indicadas aplicaranse as limitacions de capacidade e medidas de prevencion
recollidas na Orde do 2 de setembro de 2020, na sta redaccion vixente, coas restricions
especificas previstas a continuacion.

1. Cerimonias nupciais e outras celebracions relixiosas ou civis.

En calquera caso, deberase respectar un maximo de cincuenta persoas en espazos ao
aire libre ou de vinte e cinco persoas en espazos pechados.

2. Actividades en academias, autoescolas e centros privados de ensino non regrado e
centros de formacién e actividade formativa xestionada ou financiada pola Administracion
autonémica en centros e entidades de formacion.

A actividade que se realice nestes centros podera impartirse dun modo presencial sem-
pre que non se supere unha capacidade do cincuenta por cento respecto da maxima per-
mitida e cun maximo de cinco persoas por grupo.

3. Establecementos de hostalaria e restauracion.

3.1. Os restaurantes non poderan superar o cincuenta por cento da sua capacidade na
zona de comedor para o servizo de comida.

Nos bares e cafetarias non se podera consumir no interior do local.

3.2. O consumo dentro do local nos restaurantes podera realizarse unicamente sentado
na mesa, ou agrupacions de mesas, e deberase asegurar o mantemento da debida distan-
cia de seguridade interpersoal entre clientes. Non esta permitido o consumo na barra e
zona de cafetaria ou bar.

3.3. As terrazas ao aire libre dos establecementos de hostalaria e restauracién limitaran
a sua capacidade ao cincuenta por cento das mesas permitidas no ano inmediatamente
anterior con base na correspondente licenza municipal ou no que sexa autorizado para
este ano, no caso de que a licenza sexa concedida por primeira vez.

Consideraranse terrazas ao aire libre todo espazo non cuberto ou todo espazo que,
estando cuberto, estea rodeado lateralmente por un maximo de duas paredes, muros ou
paramentos.

No caso de que o establecemento de hostalaria e restauracién obtivese o permiso do
concello para incrementar a superficie destinada a terraza ao aire libre, poderase incre-
mentar o niumero de mesas previsto no primeiro paragrafo deste numero 3, respectando,
en todo caso, unha proporcion do cincuenta por cento entre mesas e superficie dispofiible
e sempre que se mantefia o espazo necesario para a circulacién peonil no tramo da via
publica en que se situe a terraza.

3.4. En todo caso, debera asegurarse que se mantén a debida distancia de seguridade
interpersoal entre as mesas ou, de ser 0 caso, agrupacions de mesas. A ocupacion maxi-
ma sera de cinco persoas por mesa ou agrupacion de mesas. A mesa ou agrupacion de

mesas que se utilice para este fin debera ser acorde co numero de persoas e permitir que
se respecte a distancia minima de seguridade interpersoal entre elas.

3.5. Os establecementos de hostalaria e restauracion deberan pechar non mais tarde
da unha da madrugada, sen que se poida permitir o acceso de ningun cliente desde as
00.00 horas.

4. Condiciéns para ocupacion de zonas comuns de hoteis e aloxamentos turisticos.

As actividades de animacion ou clases grupais deberan desenarse e planificarse cunha
capacidade maxima de cinco persoas, incluidos os monitores, e deberanse establecer as
medidas necesarias para procurar a distancia de seguridade interpersoal durante o desen-
volvemento da actividade excepto no caso de persoas conviventes.

5. Bibliotecas, arquivos, museos e salas de exposicidons, monumentos e outros equipa-
mentos culturais.

Na realizacién de actividades culturais nestes espazos aplicarase un maximo de ata
cinco persoas nas actividades de grupos, incluido o monitor ou guia, e deberan establecer-
se as medidas necesarias para procurar a distancia de seguridade interpersoal durante o
desenvolvemento da actividade excepto no caso de persoas conviventes.

6. Actividade en cines, teatros, auditorios, circos de toldo e espazos similares, asi como
en recintos ao aire libre e noutros locais e establecementos destinados a espectaculos
publicos e actividades recreativas.

En calquera caso, sera de aplicacion un limite maximo de trinta persoas para lugares
pechados e de setenta e cinco persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e de cento cincuenta persoas se se trata de actividades ao aire
libre, logo da autorizacion da Direccion Xeral de Saude Publica, atendendo as concretas
medidas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevencién de contaxios de acordo cos criterios
sinalados no documento de recomendaciéns para eventos e actividades multitudinarias
no contexto da nova normalidade polo COVID-19 en Espafa, elaborado polo Centro de
Coordinacion de Alertas e Emerxencias Sanitarias da Direccion Xeral de Saude Publica,

Calidade e Innovacioén, do Ministerio de Sanidade, ou aqueles outros que o desenvolvan,
modifiquen ou substittan.

7. Actividades e instalacions deportivas.

A practica da actividade fisica e deportiva non federada, ao aire libre, podera realizarse
de forma individual ou colectiva, sen contacto fisico, e ata un maximo de cinco persoas de
forma simultanea.

Nas instalacions e centros deportivos poderase realizar actividade deportiva en grupos
de ata cinco persoas, sen contacto fisico, e sempre que non se supere o cincuenta por cen-
to da capacidade maxima permitida, e deberanse establecer as medidas necesarias para
procurar a distancia de seguridade interpersoal durante o desenvolvemento da actividade.

A practica da actividade deportiva federada de competencia autonémica podera reali-
zarse de forma individual ou colectiva, sen contacto fisico, e ata un maximo de cinco per-
soas simultaneamente no caso dos adestramentos. Non se aplicara este limite nas com-
peticions onde as regras federativas garantan espazos diferenciados para cada equipo. No
caso de realizarse en instalacions deportivas, a practica axustarase, ademais, aos termos
establecidos no paragrafo anterior.

8. Celebracion de eventos deportivos, de adestramentos e de competicidns deportivas
con publico.

A celebracién de eventos deportivos, adestramentos, competiciéns deportivas que te-
Aan lugar en instalacions deportivas ou na via publica podera desenvolverse con publico
sempre que este permaneza sentado, que non se supere o cincuenta por cento da capa-
cidade permitida da instalacion ou do espazo de que se trate e cun limite de trinta persoas
para lugares pechados e de setenta e cinco persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e cento cincuenta persoas se se trata de actividades ao aire libre,
logo da autorizacién da Direccion Xeral de Saude Publica, atendendo as concretas me-
didas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevencion de contaxios de acordo cos criterios
sinalados no documento de recomendacions para eventos e actividades multitudinarias
no contexto da nova normalidade polo COVID-19 en Espafa, elaborado polo Centro de

Coordinacion de Alertas e Emerxencias Sanitarias da Direccion Xeral de Saude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substittan.

9. Piscinas.

Nas zonas de estancia das piscinas establecerase unha distribucion espacial para man-
ter distancia de seguridade interpersoal entre os usuarios e cun maximo de cinco persoas
por grupo, excepto no caso de persoas conviventes, en que non se aplicara esta limitacion.

10. Especificidades para determinadas actividades turisticas.

Poderan realizarse actividades de turismo, organizadas por empresas habilitadas
para iso, e a actividade de guia turistico, para grupos de ata un maximo de cinco
persoas, e deberan establecerse as medidas necesarias para procurar a distancia de
seguridade interpersoal durante o desenvolvemento da actividade excepto no caso de
persoas conviventes.

11. Centros de informacién, casetas e puntos de informacion.

Nos centros de informacion, casetas e puntos de informacion e espazos similares non se
podera exceder o cincuenta por cento da sua capacidade e debera respectarse 0 maximo
de cinco persoas nas actividades de grupos, incluido o monitor ou guia. Ademais, deberan-
se establecer as medidas necesarias para procurar a distancia de seguridade interpersoal
durante o desenvolvemento da actividade excepto no caso de persoas conviventes.

12. Realizacion de actividades de tempo libre dirixidas a poboacion infantil e xuvenil.

12.1. Poderanse realizar actividades de tempo libre destinadas & poboacién infantil e
xuvenil cando estas se leven a cabo ao aire libre, sempre que se limite o numero de partici-
pantes ao cincuenta por cento da sua asistencia maxima habitual, cun maximo de cincuen-
ta participantes, incluidos os monitores. Cando estas actividades se realicen en espazos
pechados, non se debera superar o cincuenta por cento da capacidade maxima do recinto,
cun maximo de vinte e cinco participantes, incluidos os monitores.

12.2. As actividades deberan realizarse en grupos de ata cinco persoas participantes,
incluindo os monitores correspondentes, que deberan traballar sen contacto entre os de-
mais grupos.

13. Uso de espazos publicos.

Os centros civicos e sociais poderan realizar a sua actividade sempre que se limite a
sUa capacidade total ao cincuenta por cento e que se extremen as medidas de proteccion
nas actividades socioculturais de tipo grupal que se realizan neles cun maximo de cinco
persoas, incluido o monitor ou guia para as actividades grupais.

14. Centros recreativos turisticos ou similares.

As visitas de grupos seran dun maximo de cinco persoas, incluido o monitor ou guia,
e deberanse establecer as medidas necesarias para procurar a distancia de segurida-
de interpersoal durante o desenvolvemento da actividade excepto no caso de persoas
conviventes.

15. Celebracién de congresos, encontros, reunions de negocio, conferencias, eventos
e actos similares.

Poderanse celebrar congresos, encontros, reunions de negocio, conferencias e eventos
e actos similares promovidos por calquera entidade, de natureza publica ou privada, sem-
pre que non se supere o0 cincuenta por cento da capacidade permitida do lugar de cele-
bracion e cun limite maximo de trinta persoas para lugares pechados e de setenta e cinco
persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e cento cincuenta persoas se se trata de actividades ao aire libre,
logo da autorizacién da Direccion Xeral de Saude Publica, atendendo as concretas me-
didas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acomparnada dun plan de prevencidon de contaxios de acordo cos criterios
sinalados no documento de recomendaciéns para eventos e actividades multitudinarias
no contexto da nova normalidade por COVID-19 en Espafa, elaborado polo Centro de
Coordinacion de Alertas e Emerxencias Sanitarias da Direccion Xeral de Saude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substittan.

O recollido neste numero sera tamén de aplicacion para reuniéns profesionais, xuntas
de comunidades de propietarios e eventos similares.

16. Establecementos e locais de xogo e apostas.

En todo caso, debera asegurarse que se mantén a debida distancia de seguridade in-
terpersoal entre as mesas ou, de ser 0 caso, agrupacions de mesas. A ocupacion maxima
sera de cinco persoas por mesa ou agrupacién de mesas. En calquera caso, deberase
respectar un maximo de cincuenta persoas en espazos ao aire libre ou de vinte e cinco
persoas en espazos pechados. En caso de dispofier tamén de servizos de hostalaria,
seralles aplicable a prohibicion do consumo no interior do local establecido para os ditos
establecementos.

17. Limitacion de capacidade para outros locais ou establecementos comerciais.

17.1. Con caracter xeral, calquera outro local ou establecemento comercial para o cal
non se recollan expresamente unhas condicions de capacidade na presente orde, nin en
protocolos ou normativa especifica que lle sexa aplicable, non podera superar o cincuenta
por cento da capacidade autorizada ou establecida. En calquera caso, deberase respectar
un maximo de trinta persoas para lugares pechados e de setenta e cinco persoas se se
trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e cento cincuenta persoas se se trata de actividades ao aire libre,
logo da autorizacion da Direccion Xeral de Saude Publica, atendendo as concretas me-
didas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevencidon de contaxios de acordo cos criterios
sinalados no documento de recomendaciéns para eventos e actividades multitudinarias
no contexto da nova normalidade por COVID-19 en Espafia, elaborado polo Centro de
Coordinacion de Alertas e Emerxencias Sanitarias da Direccion Xeral de Salude Publica,
Calidade e Innovacioén, do Ministerio de Sanidade, ou aqueles outros que o desenvolvan,
modifiquen ou substituan.

O disposto neste numero 1 non sera de aplicacion nos establecementos comerciais de
alimentacion, bebidas, produtos e bens de primeira necesidade, establecementos farma-
céuticos, servizos médicos ou sanitarios, opticas, produtos ortopédicos, produtos hixiéni-
cos, salons de peiteado, prensa e papelaria, combustible para a automocién, estancos,
equipamentos tecnoldxicos e de telecomunicacions, alimentos para animais de compa-
fia, comercio pola internet, telefénico ou correspondencia, tinturarias e lavandarias, sen

prexuizo da necesidade de cumprir as obrigas xerais previstas nesta orde e as medidas
xerais de hixiene e proteccion.

17.2. As actividades en grupos deberan realizarse cun maximo de cinco persoas partici-
pantes, incluidos os monitores, guias ou encargados correspondentes, e deberanse esta-
blecer as medidas necesarias para procurar a distancia de seguridade interpersoal durante
o desenvolvemento da actividade excepto no caso de persoas conviventes.

